
а не всему миру?" — и отвѣщавъ Ісус и11 рече ему: „Аще кто слово-
мое възъглаголеть,12 и Отець мой възлюбить и, и к нему пріидевѣ-
и обитель в него сътворивѣ. А не любяй мене, иже словесъ моих 
не хранить"; „Азъ бо есмь виноград истинный, и Отець мой дѣлателі* 
есть" и „Всяка лоза не творящіи плода о мнѣ, посѣкается, а творящіиа 
плод — отрѣбится, да боліи плод створить"; „Аще бо кто во мнѣ не прѣ-
будеть, и1 3 извержется вонъ, яко же и лоза съсхнет; [л. 104] и събирають 
ю и въ огнь влагають, и съгараеть". Такожде и мы, отци мои и братиа, 
аще потщимыся заповѣди его творити, т о м словеса его в нас будуть 
и плод створимъ. О сѣмь бо рече: „Прославися Отець мой, да плод 
многъ сътворите и будете мои ученица". И кто не удивится, възлюбле-
ніи, яко Богу прославитися нашими дѣлесыі И колика на нас худых 
любы его излиясяі „Яко же бо — рече — възлюби мя Отець,15 и азъ 
възлюб их вы". „Болше сея любве никто же не имать, да кто душу 
свою положить за другы своя".- „Вы бо — рече — есте друзи мои". И та 
слышасте, намъ, убогымъ, кацѣмь достоить длъжнымь бытиі Не сердце ли 
в насъ горитьі И та вся слышаще, намъ нимало от съвѣсти своеа въсклоняю-
щймся. Что бо добро16 створихом ему, данасизъбра изведе ны от маловрѣ-
меннаго житіа сего! Нѣ 17 вси ли уклонихомся18 [л. 104 об.] и неклю-
чими быхом работати ему! Не въслѣд ли похотей своих вдохом! И Онъ 
не призрѣ нас, въ толицѣ злѣ сущимъ. Ни възгнушася естества нашего 
и въспріимъ рабій образъ уподобися намъ. И вся та створи, да мы 
спасени будемъ. Глаголаше бо: „Вся елико творять вамь человѣци и вы 
творите имъ такожде" и „Всякому просящему въ васъ дайте и взяти19 

хотящимь у тебе не отвратите" и „Будете съвръшени, яко же Отецъ 
мой свершенъ есть"; „Яко же сіаеть солнце на злыа и на добрыя,20 

такожде и дождить не токмо на рабы своя, но и на 21 съпостаты своя" 22 и 23 

„Не себе бо ради сниде слово Божіе на землю, но всѣх ради" — и за 
вся 24 пострада и25 смерть въспріятъ. И Петрови бо нѣкъгда 26 въ обрѣ-
заницѣх27 пребывающу и с тѣми ядущу, а иноязычникь гнушающуся, 
не свѣси ли ему Господь28 съсуда нѣкакого [л. 105] полна суща нечи
стых гад и глаголаше ему: „Заколи и яжь". И что же рече Петръ? 
„Николи же нечисто не вниде въ уста моя." И что противу тому услыша! 
Рече бо Богъ: „Очисти человѣкь, да неосквернавить". И Богу тако 
сътворшу и тако повелѣвающу рабсмъ своим вгоды29 своя. И како азъ могу, 
грѣшный и недостойный рабъ вашь, противникь Богу быти, оному о мнѣ 
тако творящу! Трость бо не пишеть сама, аще не будеть пишющаго 
ею, ниже прославиться сѣкыра безъ сѣкущаго ею. Сами бо вѣсте, 
братие моя и отци, яко не азъ послах проповѣдникь своихъ, дая всѣмъ 
покааніе, но Отець живый въ вышних, пославый единороднаго 
Сына своего за избавленіе всего мира. Тѣм же, братие моя, дръжаще 
междю собою любовь истинну и3 0 въспріимѣмь благаго Бога нашего 
законь чисть и 31 заповѣди его3 2 непорочны [л. 105 об.] съблюдѣмъ,33 

тружающеся в бдѣніи34 и въ молитвах, молящеся за весь миръ 
бесъпрѣстани, да тѣмъ получим царство небесное. О Христѣ Ісусѣ 
Господѣ нашемъ.ЗБ 

